
“Made in Azerbaijan” vahid ölkə stendində Azərbaycan is-
tehsalı olan şərablar, konyaklar, təbii meyvə şirələri, kompot-
lar, mineral sular, çay, mürəbbə və digər konservləşdirilmiş 
məhsullar nümayiş etdirilir. Azərbaycan məhsulları, xüsusilə 
də şərab, nar şərabı və nar şirələri sərgiyə gələnlər 
tərəfindən böyük maraqla qarşılanır.

Samirə ƏLIYEVA, “Xalq qəzeti” 

Dağıdıcı fəaliyyət: 
erməni lobbisi və rəsmi 

Irəvanın təhlükəli 
addımları

İran ətrafında yaradılmış 
gərginlikdən istifadə edərək bir 
sıra qüvvələr regionda qarışıqlıq 
törətməyə çalışırlar. Amerika-İran 
münasibətlərində risklərin artması 
fonunda bu, çox təhlükəlidir. Çünki 
region istənilən an partlaya biləcək 
barıt çəlləyi halına gələ bilər, bu 
isə total anarxiyaya gətirib çıxarar. 
Bu bağlılıqda İranla həmsərhəd 
olan müsəlman dövlətləri bir-biri 
ilə düşmən etmək siyasəti də 
özünü göstərir. Bu baxımdan 
müəyyən dairələr hazırda üç 
istiqamətdə fəallıq göstərirlər.

Birincisi, İran-Türkiyə 
münasibətlərini pozmağa çalı-
şırlar. Çünki Türkiyə İrana böyük 
dəstək nümayiş etdirir və Ame-
rikanın tətbiq etdiyi sanksiyalara 
qoşulmur. Prezident Rəcəb Tayyib 
Ərdoğan son ABŞ səfərindən 
sonra da bəyan etdi ki, Türkiyənin 
İrana münasibəti dəyişməyəcək. 
Yəni Ankara Tehranla qarşılıqlı 
faydalı əməkdaşlıq xəttini inkişaf 
etdirəcək. Buraya təbii ki, Suriya-
da əməkdaşlıq da daxildir.

İkincisi, İranla qonşu Asiya 
ölkələri arasında ixtilaf yarat-
mağa cəhd göstərirlər. Bu, 
Mərkəzi Asiyada Türkmənistan-
Tacikistan, Qırğızıstan-Taci-
kistan, Özbəkistan-Tacikistan 
münaqişələrini yaratmağa 
yönəlmiş cəhdlərdir. Buraya 
Yaxın Şərqdəki terror qrupla-
rının Əfqanıstana köçürülməsi 
nəticəsində yeni terror dalğa-
sı yaratmaq da daxildir. Artıq 
təhlükəsizlik xidməti orqanları 
bu barədə xəbərdarlıq edirlər. 
Terrorçuların Mərkəzi Asiya 
ölkələrinə sızma cəhdlərinin artdı-
ğı müşahidə edilir.

Üçüncüsü, İranla 
Azərbaycanın arasını vurma-
ğa çalışanlar da mövcuddur. 
Məsələnin bu tərəfi bizim üçün 
çox önəmlidir. Məsələ yalnız qon-
şu və dost İran ilə münasibətlərin 
pozula bilməsi ilə bağlı deyil, bu-
rada həm də Ermənistanın xüsusi 

geosiyasi məqsəd güdməsi də 
nəzərə alınmalıdır. Çünki həmin 
təxribatlar əsas olaraq İrəvandan 
gəlir. Onun ilk əlamətlərindən 
biri Nikol Paşinyanın İrana səfəri 
zamanı “Qarabağ Ermənistandır” 
şüarı fonunda erməni baş 
nazirin foto çəkdirməsi oldu. 
Azərbaycan tərəfinin ciddi etiraz-
ları nəticəsində təxribatçı pro-
sesin qarşısı alındı. Lakin sonra 
aydın oldu ki, məsələ bununla 
məhdudlaşmır.

İranda ermənilərə məxsus 
müxtəlif xeyriyyə cəmiyyətləri 
Azərbaycanın işğal olunmuş 
ərazilərinə yardımlar göstərməyə 
başladılar. Onlardan biri 
“Tevanik” (2014-cü ildə yaradılıb) 
Azərbaycanın işğal altında olan 
ərazilərində layihələr həyata 
keçirir. Bu təşkilatın üzvləri 
işğal altındakı Azərbaycan 
torpaqlarına səfərlər edirlər. 
Həmin hadisələr erməni KİV-
lərində geniş işıqlandırılır. 
Bundan başqa, “Tevanik” 
sosial şəbəkələrdəki səhifələri 
vasitəsilə daim Azərbaycanla 
İranın münasibətlərini sarsıtmağa 
çalışır. Müxtəlif yalanlar uydurur, 
şayiələr yayır və iki dövlətin bir-
birinə şübhə ilə yanaşmasına 
səbəb ola bilən addımlar atırlar. 
Onu da vurğulamaq lazımdır ki, 
Ermənistanın İrandakı səfirliyi 
“Tevanik”in üzvləri ilə mütəmadi 
görüşlər və tədbirlər keçirir. 
Deməli, həmin təşkilata, əslində, 
Ermənistan nəzarət edir. İran üçün 
bu, ciddi siqnal olmalıdır. 

Bu yaxınlarda isə erməni tərəfi 
yeni bir təxribat prosesinin əsasını 
qoyaraq İran səmasında vurulan 
pilotsuz təyyarənin Azərbaycana 
məxsus olduğu haqqında yalan 
informasiyalar yaydı. Maraqlıdır 

ki, bu məsələ Livan mətbuatında 
daha çox şişirdilib. İranda da 
müəyyən informasiyalar yayılır. 
Ekspertlər hesab edirlər ki, bu 
hadisələrin arxasında İrandakı və 
Livandakı erməni lobbisi dayanır. 
Tamamilə mümkün haldır. Lakin 
burada yalnız erməni faktorunu 
nəzərə almaq yarımçıqlıq 
olmalıdır. Görünür, İranda və 
Livanda olan bəzi dairələrin 
marağında vardır ki, Azərbaycanı 
pis vəziyyətə salsınlar. Bunun da 
səbəbi aydındır.

Bakı və Tehran ayıqdır: 
iki müsəlman dövlətin 

bir-birinə dəstəyi
Azərbaycan Cənubi Qafqaz-

da yeganə dövlətdir ki, müstəqil 
xarici siyasət yeridir, dövlət 
suverenliyini tam təmin edə bilir. 
Bu məqam da məlum dairələrin 
xoşuna gəlmir. Azərbaycanı 
özünə tabe etdirmək istəyənlər 
İran və Livandakı əlaltılarının 
xidmətindən yararlanmağa 

çalışırlar. Bunun region üçün 
mənfi fəsadlarının ola biləcəyi 
şübhəsizdir. Çünki istənilən halda 
iki qonşu və dost dövlət arasın-
da hər hansı anlaşılmazlığın 
meydana gəlməsi bütövlükdə 
regiona təsir göstərəcək. Məsələ 
ondan ibarətdir ki, İran regionun 
güclü dövlətidir, Azərbaycan da 
bir sıra beynəlxalq layihələrin 
təşəbbüskarı və aktiv iştirakçısıdır. 
O cümlədən ölkə Şərq-Qərb və 
Şimal-Cənub dəhlizində xüsusi 
rola malikdir.

Azərbaycan Şimal-Cənub 
dəhlizi layihəsində İranla ciddi 
əməkdaşlıq edir. Xəzər dənizinin 
statusunun müəyyənləşməsində 
ölkələr arasında əhəmiyyətli 
təmaslar vardır. İranla 
Azərbaycanın əməkdaşlığı həm 
ikitərəfli xarakter daşıyır, həm 
də “Yeni İpək Yolu” layihəsi 
çərçivəsində yeni məzmun kəsb 
etməkdədir. Bunlardan başqa, 
İran Azərbaycanın təklif etdiyi 
üçtərəfli əməkdaşlıq modelində 
xüsusi yer tutur. Azərbaycan, İran 
və Rusiya prezidentləri mütəmadi 
olaraq həmin model çərçivəsində 
görüşlər keçirirlər. Bundan da 
bütün region faydalanır.

Hazırda Rusiya–Azərbaycan-
İran əməkdaşlığı regional sabit-
liyin təmin edilməsində ciddi rol 
oynayır. Hər üç ölkənin liderləri 
bu istiqamətdə irəli getməyin 
vacibliyini vurğulayırlar. Deməli, 
Azərbaycan-İran münasibətləri 
ancaq iki ölkənin sərhədləri ilə 
məhdudlaşan hadisə deyil və 
regional təhlükəsizliyin mühüm 
hissəsidir.

Bunlardan başqa, 
Azərbaycanla İranı tarix və 
ənənələr birləşdirir. Hazırda 
İranda milyonlarla azərbaycanlı 
yaşayır. Ermənistanla İran ara-
sında hər hansı yaxınlaşmanı 
azərbaycanlıların ayağına yazma-
ğa çalışanlar da az deyil. Onlar 
KİV-də belə təəssürat yaradırlar 
ki, azərbaycanlılar özləri bir-birinə 
zərbə vururlar. Yəni bir xalq və 
millət kimi özlərinə qəsd edirlər. 
Təbii ki, bu primitiv və kobud 
izahı Azərbaycan xalqı rədd 
edir. Azərbaycanlılar kimin kim 
olduğunu çox gözəl bilirlər. İran-
Ermənistan əməkdaşlığını inkişaf 
etdirməyə hansı dairələrin çalış-
dığı da sirr deyil. Lakin sadə in-
sanlar müəyyən anlarda təxribata 
uyaraq, lazımsız hərəkətlər edə 
bilərlər. Bu səbəbdən erməni 
təbliğatının bu çirkin üzü də ifşa 
olunmalıdır.

Nəhayət, burada rəsmi 
İrəvanın bir gizli məqsədini də 
açıq demək gərəkdir. Ermənistan 
rəhbərliyi təcavüzkar siyasətini 
ört-basdır edib, diqqəti başqa 
səmtə yönəltməklə həm özünün, 

həm də işğalın ömrünü uzatma-
ğa cəhd göstərir. Onlar hesab 
edirlər ki, İranla Azərbaycanı 
bir-birinə düşmən etsələr Dağlıq 
Qarabağ arxa plana atılacaq. 
Dünya üçün bu iki dost ölkənin 
münasibətlərinin normallaşması 
daha önəmli məsələ kimi qəbul 
ediləcək. Bununla da Ermənistan 
həm özünü proseslərdən kənara 
çəkir, həm də müsəlman dün-
yasında ziddiyyətlər yaratmaq 
imkanı əldə edir.

Əlbəttə, bu çirkin planın da 
puç olması labüddür. Çünki İran 
və Azərbaycan dövlətləri kifayət 
qədər ayıq, güclü və işlərini 
biləndirlər. Onlar Ermənistanın 
bədxah niyyətlərinin reallaşmasına 
imkan verməzlər.

Beləliklə, Cənubi Qafqazda 
erməni təxribatı mövcud geosiyasi 
mənzərəni xeyli dərəcədə yeni 
risklərə atır. Ermənistan dağıdıcı 
və qeyri-konstruktiv siyasəti ilə 
region dövlətləri arasında ni-
faq salmağa çalışır. Bu, zatən, 
erməni xislətinə həmişə xas olmuş 
xüsusiyyətdir. Onun hazırda məhz 
yuxarıda vurğulanan aspektdə 
təzahür etməsi isə regional 
təhlükəsizlik və əməkdaşlıq baxı-
mından təhlükəli məqamdır.

Həm də ona görə ki, bir sıra 
dövlətlər regionda vəziyyəti 
mürəkkəbləşdirmək üçün fürsət 
gözləyirlər. Onlar əsas olaraq 
müsəlman ölkələri və xalqlarını 
bir-birinə düşmən etməyə cəhd 
göstərirlər. Deməli, indi regionda 
müşahidə edilən dağıdıcı addım-
larda başqa faktorlarla yanaşı, bir 
islamofobiya əlaməti də mövcuddur.

Bütün bunlar regionda həm 
də informasiya savaşının daha 
da intensivləşməsinin əlamətidir. 
Azərbaycan müstəqil siyasətində, 
təbii ki, davam edəcək. Eyni 
zamanda, Azərbaycan informa-
siya müharibəsində uğur əldə 
etməkdədir. Prezident İlham 
Əliyevin tapşırığı ilə hücum takti-
kasının seçilməsi öz səmərəsini 
verməkdədir. Bu səbəbdən 
Ermənistanın yeni təxribat plan-
larının hamısının puç olacağı tam 
aydındır.

Azərbaycan–Iran münasibətləri: 
təxribatçı  qüvvələrin  yeni  planları  fonunda

Tehranla Bakı arasında qarşılıqlı faydalı və bərabərhüquqlu əməkdaşlıq xətti ulu 
öndər Heydər Əliyev tərəfindən qurulub. Prezident İlham Əliyev həmin xətti uğurla 
inkişaf etdirir. İran və Azərbaycan prezidentlərinin qarşılıqlı səfərləri öz bəhrəsini 
verir. Hazırda iki qonşu və dost ölkə arasında yüksək səviyyədə əməkdaşlıq və 

qarşılıqlı etimad mühiti mövcuddur. Lakin təcrübə göstərir ki, bir sıra mənfur dairələr bu 
iki müsəlman ölkəsi arasında ixtilaflar yaratmaq planlarından əl çəkmirlər. Son zaman-
lar bunun təzahürləri özünü göstərir. Livan və İranın bəzi mətbu və şəbəkə resurslarında 
Bakı və Tehran arasında narazılıq yaratmağa xidmət edən müəyyən informasiyalar yayı-
lıb. Ekspertlər hesab edirlər ki, erməni lobbisi bu istiqamətdə fəallığını artırmağa çalışır. 
Bununla yanaşı, Ermənistan hakimiyyəti də da pozucu fəaliyyətindən qalmır. Nəticədə, 
bütövlükdə regionun geosiyasi dinamikası təhlükəli və riskli çalarlar almağa başlayır. 
Yaradılmağa çalışılan qeyri-müəyyənlik, sözsüz ki, bütün Cənubi Qafqazda sabitliyə 
və əməkdaşlığa zərbə vura bilər. Bu kontekstdə biz, Ermənistanın və erməni lobbisinin 
təxribatçı davranışları fonunda regional geosiyasi proseslərdə baş verə biləcək mümkün 
mənfi tendensiyalar üzərində geniş dayanmağa ehtiyac görürük.

Ekologiya və Təbii Sərvətlər 
Nazirliyinin mətbuat xidmətindən 
verilən məlumatda bildirilir ki,  
həmin gün əkilməsi nəzərdə 
tutulan ağacların tədarükü gedir 
və hər bölgənin iqlim və relyefinə 
uyğun ağac növlərindən istifadə 
olunması üçün çeşidləmə aparı-

lır: “Hesab edirik ki, bu təşəbbüs 
hər kəsə ağac əkmək fürsəti verir, 
yaşıllıqların, meşə sahələrinin 
nəzərəçarpacaq artımı baş 
verəcək və ölkədə yeni bir rekorda 
imza atılacaq. Bu nəcib təşəbbüslə 
bağlı ölkəmizin bütün bölgələrində 
hazırlıq işləri aparılır”.

Milli Məclisin deputatı Qənirə 
Paşayeva jurnalistlərə açıqla-
masında bildirib ki, Birinci vitse-
prezident Mehriban Əliyevanın 
İmadəddin Nəsiminin 650 illik yubi-
leyi münasibətilə respublikamızda 
bir gündə 650 min ağac əkilməsi 
təşəbbüsü tovuzlular tərəfindən 
də dəstəklənir: “Həmin təşəbbüs 
ölkəmizdə ekoloji mühitin sağlam-
laşdırılmasına böyük bir töhfədir 
və tovuzlular da bu aksiyaya fəal 
qoşulacaqlar”.

Xatırladaq ki, Azərbaycan 
Respublikasının Birinci vitse-pre-
zidenti Mehriban xanım Əliyeva 
İmadəddin Nəsiminin irsinin təbliği, 
dünyaya tanıdılması və 650 illik 
yubileyinin yaddaqalan olması 
məqsədilə bu xeyirxah təşəbbüsü 
irəli sürüb. Təşəbbüs çərçivəsində 
noyabrda Azərbaycanda bir gündə 
650 min ədəd ağac əkilməsi 
nəzərdə tutulur.

“Xalq qəzeti”

Komitədən verilən 
məlumatda bildirilir ki, proq-
ram çərçivəsində Türkdilli 
Dövlətlərin Əməkdaşlıq Şu-
rasına (TDƏŞ) üzv ölkələrin 
diaspor qurumlarının 
təqdimatı olub. TDƏŞ Baş 
katibinin müavini Qismət 
Gözəlov, Diasporla İş üzrə 
Dövlət Komitəsi sədrinin bi-
rinci müavini Valeh Hacıyev, 
Türkiyənin Nyu-Yorkdakı 
baş konsulu Alpər Aktaş, 
Qazaxıstanın Nyu-Yorkdakı 
baş konsulu Zanibek Abd-
raşov, Qırğızıstan Dövlət 
Miqrasiya Xidmətinin sədri 
Bolotbek İbrahimsanov və 
digər türkdilli dövlətlərin 
nümayəndələri çıxış edərək, 
yürüdülən diaspor siyasəti, 
bütün dünyada türkdil-
li diasporların bir araya 
gətirilməsi və koordinasi-
yanın gücləndirilməsinin 
əhəmiyyətindən danışıblar. 
Hazırda dünyada 20 milyon-
dan çox türkdilli diasporun 

mövcud olduğu, onların 
xüsusilə ABŞ kimi böyük 
lobbiçilik ölkəsində daha iri 
layihələr həyata keçirmək 
imkanlarına malik olduqları 
vurğulanıb.

Toplantıda bu 
istiqamətdə müxtəlif 
təkliflər səslənib. TDƏŞ-
in zirvə toplantılarının 
əhəmiyyətindən danışılıb 
və növbəti toplantının 
Azərbaycanda keçiriləcəyi 

bildirilib.
Hazırda Diasporla İş 

üzrə Dövlət Komitəsinin 
təşkilatçılığı ilə ənənəvi 
keçirilən yay düşərgələrinin 
və müxtəlif ölkələrdə açılan 
həftəsonu məktəblərin 
əhəmiyyəti xüsusi vur-
ğulanıb. Tədbirdə Dövlət 
Komitəsinin türkdil-
li dövlətlərin dias-
por gənclərinin ortaq 
düşərgələrinin təşkil olun-
ması barədə təklifi maraqla 
qarşılanıb.

Toplantıdan sonra dahi 
şair İmadəddin Nəsiminin 
650 illiyinə həsr olunmuş 
“Nəsimi gecəsi” keçiri-
lib. Tədbirdə Milli Müsiqi 
və Qlobal Mədəniyyət 
Cəmiyyətinin təsisçisi 
və prezidenti Nərgiz 
Əliyarova, Jefri Verbok, 
Fəqan Həsənli, Şenika Con 

Cordan və Ulya Aliqulo-
vanın ifalarında Üzeyir 
Hacıbəylinin, Qara Qara-
yevin, Firəngiz Əlizadənin, 
Faiq Sücəddinovun, İlahə 
İsrafilovanın, Sevinc 
Balabəyovanın, Tamilla 
Əhədovanın əsərləri, milli 
muğamlarımız və Nəsiminin 
şeirləri səsləndirilib.

Samirə ƏLIYEVA, 
“Xalq qəzeti”

ABŞ-ın Nyu-York şəhərində Türk-
dilli diasporların potensialının 

təkmilləşdirilməsi üzrə təlim proqramı təşkil 
edilib. Proqram Diasporla İş üzrə Dövlət 
Komitəsinin təşkilatçılığı ilə həyata keçirilib.

Almaniya Aİ ilə Azərbaycan arasında 
tərəfdaşlıq sazişinin imzalanmasını istəyir

Almaniyanın 
Azərbaycandakı səfiri Volf-
qanq Maniq mətbuat konfran-
sında bildirib ki, Almaniya tez 
bir zamanda Avropa İttifaqı 
(Aİ) ilə Azərbaycan arasında 
tərəfdaşlıq sazişinin imzalan-
masını istəyir.

Səfir bildirib ki, bu saziş 
müxtəlif sahələri, o cümlədən 
ticarəti əhatə edəcək: “Biz 
Azərbaycana səfər edən iş 

adamlarının sayının art-
masını istəyirik. Bu saziş 
Azərbaycana xarici investi-
siyalar üçün hüquqi baza da 
yaradacaq”.

Volfqanq Maniqin 
sözlərinə görə, 2020-ci ilədək 
Almaniya BMT Təhlükəsizlik 
Şurasında sədrlik edəcək: 
“Biz bu struktur çərçivəsində 
Azərbaycanla əməkdaşlığımızı 
genişləndirmək istəyirik”.

Səfir əlavə edib ki, 2020-ci 
ilin yayında Almaniya Avropa 
İttifaqında, payızında isə Av-
ropa Şurasında sədrlik edəcək: 
“Bunlar da Azərbaycan 
üçün vacib təşkilatlardır. 
Biz istəyirik ki, Azərbaycan 
Aİ strukturları ilə daha da 
yaxınlaşsın və sıx əməkdaşlıq 
etsin. Söhbət ikitərəfli 
münasibətlərin inkişafından 
gedir”.

“Xalq qəzeti”

Azərbaycan Respublikasının Çin Xalq Respubli-
kasındakı səfirliyində Ticarət Nümayəndəsinin 
Aparatının təşkilatçılığı ilə Azərbaycan 

məhsulları 25-29 sentyabr tarixlərində Çinin Cician 
əyalətinin Vencou şəhərində keçiriən 2-ci  “Zhejiang 
İnternational İmport Expo” sərgisində “Made in 
 Azerbaijan” vahid ölkə stendində nümayiş olunur.

Nyu-Yorkda türkdilli 
diasporların toplantısı

Imadəddin Nəsimi – 650

Bir  gündə  650  min  ağac  əkilməsi  
üçün  hazırlığa  başlanıb

Azərbaycan Respublikasının Birinci vitse- 
prezidenti Mehriban Əliyevanın mütəfəkkir 
şair İmadəddin Nəsiminin 650 illik yubileyi 

münasibətilə respublikamızda bir gündə 650 min ağac 
əkilməsi ilə bağlı təşəbbüsünün realizə olunması üçün 
hazırlıqlara başlanılıb.

“Made in Azerbaijan” brendli 
məhsullarımız beynəlxalq sərgidə

Diaspor fəaliyyəti

1 oktyabr 2019-cu il, çərşənbə axşamı10

Hicran
Машинописный текст
S.10.




